
					Kaca puniki kavalidasi
Raden Ende Batu Karu, Raden Lagongkoka, Raden Botoh Mana-
il, nunden ngamuk, soroh ne negakin jaran.

24 7. Ne jani sundul enggalang, rowange penahan lilih, sajayang
lawan magorok, silih tudag silih tebih, edalem mangaadin,
musuhe ada tatelu, suwud matatarian, mabinder pada maning-
krik, bakal ngepung, ne jani pisan agenang.

248. Ban macucuhan peta, Pan Bungkling mangawangsitin, manun-
den mangalih tongos, wang pamamoran sami, suba pada ngi-
lesin, manongos jumahan bungbung, ngapit carike nyarang,
suba manadabang bedil, yennya laju, dini ia lawan narancap.

249. Dimelahe pada egar, kakaden musuhe jerih, pada ia mangamuk
gongsor, mangijikang jaran sapi, suryak mawali-wali, mandus
baan pecagurgur, panah miwah bandrangan, pada nujah ban
suligi, pada ngepung, mangliwat carike nyarang.

33a.
250. Bumara manincap tegal, sawitara duang tali, jarane pada kajengklok, bungbunge jani ngamain, ada manyungsung gumi,
ada batis nyane lung, len to ada marejug, len ada lilig pedati,
pacabugbug, sorohne negakin jaran.

251 . I Gusti Wayahan Ambuak, miwah I Gusti Sempidi, sareng
Gusti Wayan Gedot, manari panjake sami, jani nyandang ce-
burin, sangkalanga pabiyayu, panjake pada ningklak, pada
manguyeng gagitik, sing kacunduk, pada tong dadi manglawan.

252. Ada manunbakin jaran, ada mameed mamedil, dening ia sada
mangebog, liyu wang Mekahe mati, pada sepan matangkis,
len ada matumbak tundun, ada narejak jaran, len ada lilig,
pedati pada mencub, sorohne negakin jaran.

253. Bane ngrasa kabiseka, mamasangang tunggul putih, dening cara
Mekah reko, yen suba matunggul putih, tuara dadi tumbakin,
to madan cirin maencub, wang Pamamorane galak, sumangkinnya katumbakin, ada ngempluk, ada malikang kalewang.

33b.
254. Bangkene liyu masasah, wang Mekahe pada jerih, wang Pama-

